
----------------------------------------------------------------------------------------------------------------

Triq il-Profs. Ġużè Aquilina, Il-Munxar MXR1012, Għawdex  *  T. 21558755  *  F. 21558787  *  E. munxar.lc@gov.mt 

 

 
 

MINUTI 
 

Laqgħa tal-Kumitat Amministrattiv Ix-Xlendi 
 
 

IT-TIENI LEĠISLATURA 
 
 

Laqgħa Numru KAX 33-2016 
 
 
  14 ta’ Diċembru 2016 
 
 
Il-Kumitat Amministrattiv Ix-Xlendi ltaqa’ fl-Uffiċċju Amministrattiv tiegħu li jinsab fl-indirizz Kunsill 
Lokali Il-Munxar, Triq il-Profs. Ġużè Aquilina, Il-Munxar MXR 1012, Għawdex fil-5.15 ta’ filgħaxija. 
 
 
PREŻENTI:  
 
Is-Sur Mark Anthony Busuttil - Chairperson  
Is-Sinjorina Charmaine Vella - Viċi Chairperson 
Is-Sur Saviour Xiberras - Membru 
 
Is-Sinjura Carmen Said - Sindku 
 
 
ASSENTI 
 
Is-Sinjura Joselle Camilleri - Membru 
 
 
UFFIĊJAL PREŻENTI:  
 
Is-Sur Anthony Grech – Segretarju Eżekuttiv 
 
Minuti 
 
Iċ-Chairperson, is-Sur Mark Busuttil ippresjeda l-laqgħa. 
 

33.1 Qari tal-ittri ta’ apoloġiji 
 

33.1.1 Is-Sinjura Joselle Camilleri ma bagħtet l-ebda komunikazzjoni u għaldaqstant hija 
kkunsidrata bħala assenti. 
 

33.1.2 Is-Sur Patrick Grima bagħat ir-riżenja tiegħu fit-2 ta’ Diċembru 2016. Id-Dipartiment 
għall-Gvern Lokali ġie infurmat. 
 

33.2 Kunsiderazzjoni u Approvazzjoni tal-Minuti 
 

33.2.1 Il-Kumitat għadda għall-Minuti tal-laqgħa preċidenti numru KAX 32-2016 li kienu tqassmu 
minn qabel u għalhekk ittieħdu bħala moqrija. B’hekk, wara dawn il-Minuti ġew approvati 
unanimament mill-Kumitat u ġew iffirmati miċ-Chairperson u s-Segretarju Eżekuttiv. 

33.3 Komunikazzjoni miċ-Chairperson 

 
33.3.1 Iċ-Chairperson tkellem dwar il-ġbir ta’ skart ta’ boroż suwed. Il-Kumitat iddeċieda li l-borża 

s-sewda tinġabar nhar ta’ Tnejn u Sibt sal-aħħar ta’ Marzu 2017. Ħaddiema tal-Wasteserv 
bdew iduru d-djar tax-Xlendi u ppreżentawlhom skeda tal-ġbir tal-borża s-sewda tal-Munxar 
flok tax-Xlendi. Huma reġgħu żaru lil dawn ir-residenti sabiex jikkoreġu l-iżball. 
 
Iċ-Chairperson ilmenta dwar il-ħinijiet tal-ġbir ta’ skart għaliex il-Kuntrattur qed jibda l-ġabra 
qabel it-8.30 ta’ filgħodu. Is-Segretarju Eżekuttiv ikkonferma li kien irċieva lmenti mingħand 
ir-residenti dwar din il-materja. 
 

33.4 Tweġibiet għall-Mistoqsijiet tal-Membri 
 

33.4.1 Is-Sur Saviour Xiberras ilmenta dwar it-talba li għamel il-Kumitat sabiex isiru tabelli fil-bokka 
tal-Wied tax-Xlendi sabiex jiġi avżat li f’każ ta’ xita, minn hemm jgħaddi ħafna ilma u jista’ 
jkaxkar il-karozzi. Is-Sindku talbet diversi drabi u ġie deċiż li tinkiteb ittra lid-Direttur, Proġetti 
u Żvilupp u lill-Ministru għal Għawdex. 
 

33.5 Rapport tas-Sindku 
 

33.5.1 Is-Sindku semmiet il-passaġġ tax-xtajta li qed jinkesa biċ-ċangaturi. 
 
Il-bieraħ membri tal-Kumitat tal-Club tal-Munxar Falcons ħadu t-tiżjin tal-Milied u twaħħal 
Ix-Xlendi. 
 

33.5.2 Is-Sindku infurmat lill-Kumitat li fil-25 ta’ Novembru 2016 ġiet l-Eċċellenza Tagħha 
Il-President ta’ Malta fejn ġiet ippreżentata s-somma ta’ €1,460.67 li nġabru mill-Munxar u 
Ix-Xlendi. 
  

33.6 
 

Rapport tas-Segretarju Eżekuttiv 
 

33.6.1 Is-Segretarju Eżekuttiv informa lill-Kumitat li l-festun tal-Milied li fih 120 bozza kien inxtara u 
twaħħal ma’ dak tas-sena l-oħra ’l fuq. Il-kumplament tat-tiżjin sar bħas-sena l-oħra. 
  

33.6.2 Bħalissa għaddej ix-xogħol fuq il-passaġġ tax-xtajta. Hekk kif beda x-xogħol irriżulta li 
l-kaxxa u l-pipes li jissupplixxu d-dawl lill-fanali huma msadda u l-post fejn qegħdin qed jaqa’ 
l-ilma tax-xita fuqhom. Il-Kumitat/Kunsill iddeċieda li l-pipes u l-kaxxa jinbidlu u jiġu rtirati ftit 
’il fuq minħabba l-ilma. Il-kuntrattur laqat il-cables u dawn ser jitranġaw. Il-Kumitat/Kunsill 
ħatar lil Chris Gauci sabiex jieħu ħsieb ix-xogħlijiet tad-dwal. 
 

33.6.3 Il-Kumitat irċieva ittra mingħand l-Avukat Kevin Mompalao dwar il-ħsarat li ġarrbet il-karozza 
ta’ Joseph Spiteri fl-14 ta’ Mejju 2016 fi Triq San Xmun, Ix-Xlendi. Fuq talba tal-Avukat 
tal-Kumitat qed jibgħat kopja tas-survey report mnejn jirriżulta li d-danni jammontaw għal 
€1,198.88. L-Avukat tal-Kumitat talbet lill-iżviluppatur sabiex iħallas dawn id-danni iżda qed 
jirrifjuta għaliex skont hu, it-triq intużat minn kulħadd u kulħadd seta’ kisser il-culvert. 
Għaldaqstant, il-Kumitat kien ser jagħmel claim lill-insurance. 
 

33.6.4 Is-Segretarju Eżekuttiv informa lill-Kumitat li sid ta’ proprjetà fi Triq ir-Rumani talab sabiex 
arblu li fuqu għandu lampa numru 116/42 jiġi spostjat ftit ’il bogħod minn fejn hu peress li jrid 
jiftaħ bieb ta’ garage. Ġie deċiż li din it-talba tiġi rreferuta lill-inġinier. 
 

33.7 
 

Estimi Annwali 2017 

33.7.1 
 

Għas-sena 2017 l-allokazzjoni finanzjarja tal-Kunsill u Kumitat ser tkun ta’ €242,861.36. Dan 
ifisser li ser ikun hemm żieda ta’ €19,800. Id-Dipartiment għall-Gvern Lokali għadu ma 
bagħatx l-allokazzjoni finanzjarja lill-Kumitat Amministrattiv imqassma skont il-funzjonijiet. 

33.8 Il-Laqgħa tal-Lokalità 2017 
 

33.8.1 Iċ-Chairperson informa lill-Kumitat li f’Diċembru u Jannar ser ikollu ħafna safar barra minn 
Malta u ser ikun hawn bejn l-10 u l-20 ta’ Jannar 2017. Għaldaqstant, ġie deċiż li l-laqgħa 
tal-lokalità tax-Xlendi ssir nhar it-Tnejn, 16 ta’ Jannar 2017. 
 

33.9 Xogħlijiet u Proġetti fix-Xlendi 
 

33.9.1 Bħalissa qed isir xogħol fuq il-passaġġ tax-Xlendi. Huwa ppjanat li hekk kif tinstab persuna li 
ser tgħin fit-tender tal-Kumitat, toħroġ sejħa sabiex jinbidlu l-lampi tax-xtajta tax-Xlendi. 
 

33.10 Tmiem tal-Laqgħa u data tas-seduta li jmiss. 
 

33.10.1 Il-laqgħa ntemmet fis-6.30 ta’ filgħaxija u ġiet aġġornata għat-18 ta’ Jannar 2017 u            
fil-5 ta’ filgħaxija. 
 

 
  
Konfermati, illum 18 ta’ Jannar, 2017 
 
 
 
IFFIRMATA IFFIRMATA 
 
 
Mark Busuttil Anthony Grech 
Chairperson Segretarju Eżekuttiv 


